
                    Mars
Aðalfundur Búnaðarsamtaka Vesturlands 

Aðalfundur Búnaðarsamtaka Vesturlands verður haldinn að Breiðabliki á Snæfellsnesi miðvikudaginn 30. mars næstkomandi og hefst kl. 11:00.  

Dagskrá fundarins eru venjuleg aðalfundarstörf

Athygli er vakin á eftirfarandi ákvæðum í samþykktum BV:

Úr 6. gr.

“Aðalfundur Búnaðarsamtaka Vesturlands skal haldinn fyrir lok aprílmánaðar ár hvert. Þau ár sem kosning til Búnaðarþings fer fram skal þó ákvæði samþykkta Bændasamtaka Íslands gilda eftir því sem við á. Hvert búnaðarfélag innan samtakanna kýs fulltrúa til setu á aðal- og aukafundum þeirra sem hér segir:


Félög með 11 til 20 félaga kjósi 1 fulltrúa.


Félög með 21 til 30 félaga kjósi 2 fulltrúa.


Félög með 31 til 40 félaga kjósi 3 fulltrúa.


Félög með 41 til 50 félaga kjósi 4 fulltrúa


og félög með 51 félaga og fleiri kjósi 5 fulltrúa.


Kosning fulltrúanna gildir í eitt ár.

Auk þess eiga þar sæti með málfrelsi og tillögurétt fulltrúar búgreinafélaganna, búnaðarþingsfulltrúar á Vesturlandi, starfsmenn Búnaðarsamtakanna og stjórnarmenn þeirra.

Aðalfundur skal boðaður skriflega eða á annan sannanlegan hátt með minnst viku fyrirvara. Hann er lögmætur ef 2/3 hlutar fulltrúa eru mættir. Fundurinn skal opinn öllum félagsmönnum í aðildarfélögum Búnaðarsamtakanna, með málfrelsi og tillögurétt. Sama á við um aukafundi”.

Vinsamlegast látið vita um þátttöku á fundinn á skrifstofu BV á netfangið bv@bondi.is eða í síma 437 1215.

Matjurtarækt - Hollur er heimafenginn baggi

Enn er möguleiki að skrá sig til þátttöku í átaksverkefnið í Matjurtarækt sem kynnt var í síðasta fréttabréfi. Einnig má finna upplýsingar um verkefnið í frétt á heimasíðu BV, www.buvest.is. Þeir sem vilja bætast í hópinn vinsamlegast láti vita af sér í síðasta lagi 25. mars í síma 
437 1215 eða með því að senda tölvupóst á netfangið ab@bondi.is.
Gæðastýring í sauðfjárrækt  

Í vorskoðunarferð búfjáreftirlitsmanna er Handbók gæðastýringar í sauðfjárrækt skoðuð. 

Þar eiga upplýsingar frá því í vorskoðun frá síðastliðnu vori og fram að vorskoðun nú að vera skráðar. Einnig eiga einstaklingsmerki að vera komin í allt ásett sauðfé og nautgripi samkvæmt merkingarreglugerð. 

Leyfi til líflambasölu

Sauðfjárbændur sem ætla að sækja um leyfi til að selja líflömb skulu senda skriflega umsókn til Matvælastofnunar eigi síðar en 1. apríl 2011. Eyðublöð sem þarf til að sækja um má finna á www.mast.is. Einnig er hægt að hafa samband í síma 530 4800 og fá þau send. 
Sauðfjárbóndi sem nú þegar hefur fengið söluleyfi heldur því milli ára án umsóknar svo lengi sem hann uppfyllir skilyrði reglugerðarinnar. 
Tilkynna þarf Matvælastofnun ef óskað er að söluleyfi verði fellt niður og mun stofnunin þá taka nafn búsins af lista yfir bú sem hafa leyfi til að selja líflömb árið 2011. 

Nánari upplýsingar veitir Þorsteinn Ólafsson, sérgreinadýralæknir nautgripa- og sauðfjársjúkdóma í síma 530 4800. 
Búfjáreftirlit – Vorskoðun  

Búfjáreftirlitsmenn eru þessa dagana að hefja heimsóknir til búfjáreigenda. Búfjáreigendur eru vinsamlega beðnir um að gera ráðstafanir til að hægt sé að skoða allan búfénað á aðgengilegan hátt.

Bókhaldsþjónusta BV ehf.

Bókhaldsþjónusta BV ehf. tekur að sér bókhald og framtalsgerð. Áhugasamir vinsamlegast hafi samband sem allra fyrst við Ingveldi H. Ingibergsdóttur í síma 437 1215 eða með tölvupósti á netfangið ihi@bondi.is.

Þeir sem hafa verið í bókhaldi undanfarin ár eru hvattir til að koma til okkar göngum sem allra fyrst.

Vakin er athygli á því að lokaskiladagur atvinnumanna á einstaklingsframtölum með rekstur er 
12. maí samkvæmt skattadagatali RSK.

Tilboðsmarkaður á greiðslumarki í mjólk

Þann 24. febrúar síðastliðinn gaf Sjávarútvegs- og landbúnaðarráðuneytið út nýja reglugerð 
nr. 190/2011 um viðskipti með greiðslumark mjólkur. Reglugerð þessi kemur í stað fyrri reglugerðar ráðuneytisins nr. 430/2010. 

Helstu breytingar frá fyrri reglugerð eru eftirfarandi:

· Uppboðsmarkaðir verða nú þann 1. apríl og 1. nóvember í stað júní og desember.
· Seljanda er einungis heimilt að bjóða til sölu á aprílmarkaði það magn greiðslumarks sem hann hefur ekki nýtt innan verðlagsársins fyrir innlegg í afurðastöð.
· Við aðilaskipti greiðslumarks í kjölfar viðskipta á uppboðsmarkaði í apríl skal seljandi endurgreiða A-greiðslur vegna yfirstandandi verðlagsárs sem svara til þess magns sem selt er.
· Matvælastofnun er nú heimilt að staðfesta aðilaskipti að greiðslumarki mjólkur án þess að viðskiptin hafi farið fram á uppboðsmarkaði. Heimild þessi á við þegar aðilaskiptin fara fram milli aðila innan sama lögbýlis.  
Nánari upplýsingar um tilboðsmarkað á greiðslumarki í mjólk er að finna á www.mast.is og eru bændur hvattir til að kynna sér reglugerð nr. 190/2011 um viðskipti með greiðslumark mjólkur í heild sinni. 

Fóðrun og fóðuröflun á sauðfjárbúum

Félögum sauðfjárbænda á Snæfellsnesi, í Borgarfirði og Dölum er boðið upp á námskeiðaröð 
2011 í tengslum við fjölþjóðlegt verkefni um nám og þjálfun fyrir sauðfjárbændur. Að þessu námskeiði stendur LbhÍ í samstarfi við Búnaðarsamtök Vesturlands. 

Námskeiðið er tvískipt. Fyrst koma allir saman að Hvanneyri á einn sameiginlegan fund þann 
23. mars en í síðari hlutanum skiptist hópurinn upp og haldinn verður fundur á hverju svæði fyrir sig. Þeir fundir verða haldnir dagana 28.-30. mars nk. 

Námskeiðið er ókeypis og eru allir velkomnir. 
Dagskrá:
Sameiginlegur fundur á Hvanneyri miðvikudagskvöldið 23. mars nk. kl. 20.00 - 22.00.
Efni: Fóðrun og fóðuröflun á sauðfjárbúum
· Jóhannes Sveinbjörnsson fjallar um fóðrun og fóðuröflun
· Umræður. 

Þátttakendur fá ljósritað leshefti ásamt spurningum úr efninu og netslóðum þar sem svör er að finna. 
Seinni fundurinn verður haldinn á eftirtöldum stöðum:
· Mánudagskvöldið 28. mars kl. 20 - 22 í Leifsbúð, Dölum

· Þriðjudagskvöldið 29. mars kl 20 - 22 á Hvanneyri, Borgarfirði

· Miðvikudagskvöldið 30. mars kl. 20.30 - 22.30 í Laugagerðisskóla, Snæfellsnesi

Efni: Framhald af erindi Jóhannesar Sveinbjörnssonar
· Erindi flutt af Árna B. Bragasyni eða Eyjólfi K. Örnólfssyni

· Umræður, skoðanaskipti og námskeiðsmat

Skráning þarf að berast fyrir 22. mars til einhvers af eftirtalinna tengiliða:
Borgarfjörður: Einar G. Örnólfsson sími: 4351533/862-5075. Netfang: einargudmann@simnet.is
Snæfellsnes : Þóra Sif Kópsdóttir sími: 4356646/8456647. Netfang: grana@simnet.is

Dalir: Jón Egill Jóhannsson  sími: 4341676/8670892. Netfang: jonegillj@visir.is
Dagana 4.-11. apríl n.k. verður boðið upp á námskeið um sjúkdóma á sauðburði og burðarhjálp í Dölum. 

Nánari upplýsingar gefur Ragnhildi Sigurðardóttir í gegnum netfangið ragnhildurs@lbhi.is.
Umsóknarfrestur í Framleiðnisjóð Landbúnaðarins
Minnum á breytingar á fyrirkomulagi á umsóknum í Framleiðnisjóð landbúnaðarins. Nú er einungis hægt að sækja um styrki tvisvar á árinu 2011. 

· Umsóknarfrestur fyrri árshluta er til 25. mars n.k. (póststimpill gildir)
Stefnt er að því að ljúka afgreiðslu umsókna í apríl n.k.

· Umsóknarfrestur seinni árshluta er til 21. september n.k. (Póststimpill gildir)
Stefnt er að ljúka afgreiðslu umsókna í október n.k.

Aðalfundur Búnaðarsambands Vestfjarða 2011
Aðalfundur Búnaðarsambands Vestfjarða verður haldinn laugardaginn 16. apríl 2011 í Grunnskólanum á Reykhólum og hefst hann kl. 10.00  árdegis.  

Dagskrárdrög:  

· Venjuleg aðalfundarstörf
· Breytingar á samþykktum. Sjá fundarboð til formanna innan BSV
· Erindi gesta
· Önnur mál
  







 Stjórn Búnaðarsambands Vestfjarða
Aðalfundur Deildar sauðfjárbænda innan BSV 2011
Aðalfundur Deildar sauðfjárbænda innan BSV verður haldinn föstudagskvöldið 15. apríl í Grunnskólanum á Reykhólum og hefst kl. 20.30.  

                                            Stjórn  Deildar sauðfjárbænda innan BSV
Vegna úttekta á þróunar- og jarðabótaverkefnum
Samkvæmt reglum fyrir þróunar- og jarðabótaúttektir fyrir árið 2011 fæst framlag til sáningar þar sem korn-, tún- og grænfóðurrækt er ætluð til fóðurframleiðslu eða beitar samtals á að minnsta kosti tveimur hekturum. Uppskera er kvöð. Úttektaraðili sannreynir hvort um sé að ræða góða hefðbunda korn-, tún- eða grænfóðurrækt. 

Framlag á hektara fyrir hvert bú ræðst af umfangi ræktunar. Gert er ráð fyrir að það verði 15.000 kr. á hektara að 20 hektara ræktun og 10.000 kr. á hektara upp að 40 hektara ræktun en skerðist á hvern hektara hlutfallslega ef fjármunir hrökkva ekki til. Ef afgangur verður deilist hann á alla ræktaða hektara. Aðeins er greitt út á heila hektara og venjulegar reglur um upphækkanir gilda. 

Til að standast úttekt þarf umsækjandi að leggja fram viðurkennt túnakort af ræktunarlandinu. Þeir sem ekki eiga viðurkennt túnakort og hyggja á ræktun eru hvattir til að verða sér úti um slíkt. Þeir sem ekki hafa viðurkennt túnakort við úttekt verða rukkðir fyrir raunkostnað vegna úttektar. Starfsmenn BV taka að sér að teikna túnakort fyrir þá sem þess óska.

Nánari upplýsingar gefur Sigurður Jarlsson í síma 437-1215 eða á netfangið sj@bondi.is .

Taka skal fram að umsókn til búnaðarsambanda að hausti jafngildir umsókn um styrk. 
Áburðaráætlanir

Þeir sem hafa áhuga á því að fá unna áburðaráætlun fyrir vorið eru hvattir til að hafa samband sem fyrst við Sigurð Jarlsson í síma 437 1215 eða með tölvupósti á netfangið sj@bondi.is. Fyrstir koma fyrstir fá.
Félagsmenn BÍ athugið

Á síðasta ári voru gefin út vildarkort Bændasamtaka Íslands í samvinnu við Hótel Sögu og Hótel Ísland fyrir félagsmenn BÍ. Gildistími vildarkortsins var til 31. desember 2010 en hefur verið framlengdur til 31. desember 2011. Nýir félagsmenn sem ekki hafa fengið send kort eru beðnir um að snúa sér til skrifstofu BÍ. 
�








